
[121] Extunc mercatores dicebant ad imperatorem, quod libenter scire vellent, in quo 
[a] iure permanere possent. Tu[n]c imperator indicavit ipsos cum consilio Romanorum 
ad aquas navipotentes, quod ibi civitates firmas edificarent cum muris et turribus. 
Tunc plus dicebant ad imperatorem, quod scire vellent, quo iure stare deberent. 
Extunc [k. 22va] imperator dedit eis tale ius, quale cottidie in sua curia habere solebat. 
Et hoc confirmavit eis cum consilio Romanorum et cum veridicis singnis. Et suam 
manum exhibuit, quam apprehendit quidam mercator, et dexteram sibi de manu 
deposuit, super quo pax beati Petri ipsis firmata fuit. Quod usque manet in exemplum, 
ubi nove civitates edificantur aut fora, quod ibi crux ponitur super in eo probatur et 
apparet, quod de voluntate regis factum sit, cum municipale ius ab antiquo tempore 
hucusque permansit et confirmatum sub Imperio, et nomen obtinuit usque in 
presentem diem. 
 Si infra terminos homicidium contingerit, et si alicui culpa homicidii inponitur, 
sola manu se expurgabit. Eciam si alicui culpa inponitur, quod eum inter aliquos 
homicidium contingit, et quod tunc ille daret consilium seu subsidium aliquod, sicut 
lanceam vel aliam siccam, et si querulatur de ipso coram iudice, extunc ille se 
mettercius expurgabit cum tamen suum consilium seu subsidium nulli est manifestum 
etc. 

